
கூற்றுவ நாயனுர் 35

சிவபக்தியிற் சிறந்திருந்த கூற்றுவ நாயனர் இறைவ லுடைய திருக்கோயில்களில் சிறந்த தில்லேயில் முடிசூட் டிக் கொள்ள வேண்டும் என்று ஆர்வம் கொண்டார். முடிபுனேவதற்கு ஏற்ற இலக்கணங்கள் யாவும் அவரிடம் இருந்தும், சோழர் குலத்தில் பிறக்கவில்லை என்ற குறை ஒன்று இருந்தது. இருப்பினும், இப்போது நாட்டின் ஆட்சி முறை நம் கையில் இருப்பதல்ை நாமே முடி புனைந்து அரசாள்வது முறை என்ற எண்ணம் அவருக்கு உண்டாயிற்று. தில்லைவாழ் அந்தணர்களே அணுகிப் பணிந்து, தமக்குப் பொன்முடி சூட்ட வேண்டும் என்று விண்ணப்பித்துக் கொண்டார்.

மரபு தவிராத தில்லைவாழ் அந்தணர்கள் அதற்கு உடம்படவில்லை. சோழர்கள் பரம்பரை பரம்பரையாக அணிந்து வந்த திருமுடி அவர்களுடைய பாதுகாப்பில் இருந்தது. அதையே தாம் சூட்டிக்கொள்ள வேண்டு மென்று கூற்றுவர் விரும்பினர். அவர்கள் மறுத்து விட் டார்கள். சோழ குலத்திலே பிறந்த அரசர்களுக்கன்றி வேறு யாருக்கும் இந்த முடியைச் சூட்ட மாட்டோம்" என்று சொல்லி விட்டார்கள்.

முடி சூடினலும் குடாவிட்டாலும் கூற்றுவரே அர சாட்சி செய்து வந்தார். அரசருடைய விருப்பத்தின்படி கடக்காவிட்டால் அவரால் தமக்குத் திங்கு வருமென்று அஞ்சினர்கள் தில்லைவாழ் அந்தணர்கள். ஆகவே தம்முள் ஒரு குடும்பத்தை மாத்திரம் தில்லையில் எழுந்தருளியிருக் கும் அம்பலவாணருக்குப் பூசை புரியவும், திருமுடியைக் காவல் புரியவும் வைத்துவிட்டு யாவரும் சேர காட்டுக்குப் போய் விட்டார்கள். அங்கிருந்தபடியே, நடராசப் பெரு மானுக்குப் பூசை புரியாமல் இருக்கும்படி கேர்ந்த தம் கிலையை எண்ணி வாடினர்கள்: ஆடும் பெருமானே மனத் தால் வழிபட்டார்கள்.

		 இப்பக்கம் கடைசியாக 21 பெப்பிரவரி 2018, 12:01 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

